
РАҚАМЛАШТИРИШНИ БАҲОЛАШ ХАЛҚАРО АМАЛИЁТИ 

 
Аннотация. Мақолада миллий иқтисодиётларни рақамлаштириш даражасини баҳолашнинг 

амалда бўлган асосий индекслари ёритилган ва таққосланган, уларнинг услубий ўхшашлик ва фарқлари, 
шунингдек, амалий қўллаш муаммолари очиб берилган. Мамлакатларнинг инновацион ривожланишини 
баҳолаш методологияси глобал инновация индекси ва унинг таркибий қисмлари, инновациялар индекси 
элементларини ҳисобга олган ҳолда Ўзбекистоннинг рейтинг ўринларини баҳолаш натижалари таҳлил 
этилган. 

Калит сўзлар: рақамли иқтисодиёт, рақамли технологиялар, рақамлаштириш индекслари, 

Аннотация. В статье выделяются и сравниваются существующие основные показатели оценки 
степени цифровизации национальных экономик, выявляются их методологические сходства и различия, 
а также проблемы практического применения. Проанализирована методика оценки инновационного 
развития стран с учетом глобального инновационного индекса и его компонентов, результатов оценки 
рейтинговых позиции Узбекистана с учетом элементов инновационного индекса. 

глобальный индекс инноваций. 

 

Ruziev Abdumalik Artigalievich 

Graduate School of Business and Entrepreneurship, 

PhD in Economics 

 

INTERNATIONAL PRACTICE FOR ASSESSING DIGITALIZATION IN THE 

Abstract. The article highlights and compares the existing main indicators for assessing the degree of 

digitalization of national economies, reveals their methodological similarities and differences, as well as problems 
of practical application. The methodology for assessing the innovative development of countries is analyzed, taking 
into account the global innovation index and its components, the results of assessing the ranking places of 
Uzbekistan, taking into account the elements of the innovation index. 

Кириш 

Бугунги кунда рақамлаштириш иқтисодиётни инновацион ривожлантиришнинг 

глобал парадигмаларидан бири ҳисобланади. Бу ҳолат хўжалик юритувчи субъектлар 

ўртасида юзага келадиган муносабатлар ва фаолиятнинг деярли барча жабҳаларини 

қамраб олган ҳолда трансформациялашув жараёнларини тезлаштиради, бу эса ўз-

ўзидан иқтисодиётда ва умуман жамиятда инновацион жараёнларнинг тез суръатларда 

ўсишига олиб келади. 

Замонавий воқеликда рақамли ахборотлар ривожланишнинг энг муҳим 

ресурсига айланмоқдаки, буни рақамли технологиялардан ўзаро ҳамкорлик шакли 

сифатида фаол фойдаланаётган юридик ва жисмоний шахслар оқимининг ҳар дақиқада 

ортиб бораётгани билан изоҳлаш мумкин. Ўз навбатида, рақамли трансформация 

жараёнларининг ижобий динамикаси жаҳон иқтисодиётининг инновацион 

ривожланиши соҳасидаги тараққиётни белгиловчи муносабатлар занжирини келтириб 

чиқаради. 

Сўнгги вақтларда мамлакатнинг глобал дунёдаги обрўсини объектив 

баҳолайдиган турли халқаро рейтингларда таҳлил қилинаётган дунё мамлакатлари 

замонавий иқтисодий ҳолатининг аниқ бир жиҳатлари тўғрисидаги бундай ахборотлар 

алоҳида мамлакатларнинг ривожланиши ва унинг жаҳон иқтисодиётида тутган ўрнини 

ҳам тўлиқ тавсифлаб беради. 

Халқаро рейтинглар алоҳида мамлакатларнинг салоҳияти ва ривожланиш 

динамикаси тўғрисидаги ахборотларга эга бўлишнинг ўта муҳим манбасига айланиб 

бормоқда. Мамлакатларнинг глобал ўлчовлар тизимидаги ўрнини ўрганиш ҳозирги 

куннинг долзарб масаласи бўлиб, бу халқаро рейтинглар мавжуд камчиликларни 

бартараф этиш ва рақобатдош устунликларини ошириш учун имкониятлар яратишга 

қаратилган чора-тадбирларни амалга ошириш зарурлигини аниқлаб берувчи 

кўрсаткичлар эканлиги билан изоҳланади. 

Шу муносабат билан рақамлаштиришни иқтисодиётни инновацион 

ривожлантиришнинг омили сифатида халқаро баҳолаш амалиётини ўрганиш ҳозирги 

даврнинг долзарб вазифаси ҳисобланади. Шу билан бирга, рақамли иқтисодиётнинг 

ривожланиш даражасини баҳолаш учун қўлланиладиган услубий ёндашувлар етарли 

даражада ишлаб чиқилганига қарамай, илмий манбалар таҳлили шуни кўрсатадики, 

ҳозирги вақтда иқтисодий тизимларнинг рақамлаштириш ва инновационлигини 

комплекс ўзаро боғлиқликда баҳолашнинг индексли усуллари етарли даражада ишлаб 

чиқилган бўлсада, уларни қўллашнинг назарий, услубий ва амалий масалалари етарли 

даражада тадқиқ этилмаган. 

Мамлакатларни иқтисодий ривожланаётганлигини баҳолаш халқаро 

рейтингининг долзарб индексли усуллари, шунингдек улар асосида шакллантирилган 

жаҳон иқтисодиёти ривожланишининг рақамли ва инновацион компонентлари 

рейтингини аниқлаш, илмий жиҳатдан асосланган ҳолда таққослаш ва шу асосда 

назарий-услубий қоидалар ва илмий-амалий тавсиялар ишлаб чиқиш имконини беради. 

Индекс усули асосида мамлакатларнинг рақамлаштириш ва инновацион 

ривожланиш даражасини иқтисодий таҳлил қилишнинг замонавий халқаро 

амалиётини комплекс тадқиқ этиш ўзига хос жиҳатларга эга бўлиб, бу муайян бир 

мамлакатдаги рақамли иқтисодиёт ривожланишини баҳолашда услубий ёндашувлар ва 

амалий натижаларни ўзаро алоқадорлик ҳамда боғлиқлигини илмий жиҳатдан 

изоҳлаш, шунингдек уларни такомиллаштириш бўйича илмий ва амалий тавсиялар 

киритишга имкон беради. 

Бугунги кунда умумий рақамлаштириш, хусусан, рақамли иқтисодиёт 

жараёнлари дунё ҳамжамияти олимлари ва бу соҳадаги етакчи ташкилотлар томонидан 

муҳокама қилинмоқда. Уларнинг катта қисми бу жараён табиий ва жамиятга беқиёс 

фойда келтиради деган фикрни билдирса, баъзилари умумий рақамлаштириш ва 

глобаллашув жараёнларини кейинги ривожланиш учун хавф ва таҳдид сифатида 

кўради, қолганлари эса жараён давом этаётганини қайд этиб, уни ижтимоий-иқтисодий 

ривожланишга қандай таъсир қилишини таҳлил қилишга ҳаракат қилади. Шунга 

қарамай, барча олимлар рақамлаштириш ҳаётнинг барча соҳаларига бирон-бир тарзда 

таъсир қилганини ва натижада сўнгги ўн йил ичида катта ўзгаришлар содир бўлганини 

таъкидлайди. Шу сабабли, рақамли иқтисодиётнинг умумий хусусиятлари, 

қонуниятлари ва усулларини ҳамда бутун рақамлаштириш жараёнини аниқлаш 

имконини берувчи тадқиқотлар олиб бориш долзарб ҳисобланади. 

Иқтисодиёт ва жамият ҳаётининг барча жабҳаларида рақамли технологиялар 

тўлиқ кириб бораётган бир шароитда рақамлаштириш унинг тузилишини ўзгартирган 

ва янги сифат ҳолатига ўтказган ҳолда жаҳон иқтисодиёти ривожланишининг асосий 

тенденциясига айланмоқда. Иқтисодий ўсиш тобора кўпроқ технология ва билимга 

асосланиб, уларни асосий ишлаб чиқарувчи кучга айлантирмоқда. Шундай қилиб, 

рақамли иқтисодиёт ва унинг ютуқлари истиқболда жаҳон хўжалик субъектлари 

фаровонлигини таъминлашнинг асосий манбасига айланади [10, 553-564 -б.]. 

Рақамли иқтисодиёт илмий йўналиш сифатида реал иқтисодиёт рақамли 

трансформациясининг фундаментал сабаблари ва оқибатларини ўрганиш, ундаги 

рақамли маҳсулот ва хизматлар улушини, шунингдек, рақамли технологияларга 

асосланган бизнеснинг янги шаклларини ўрганишга йўналтирилган [4, 5-19 -б.]. 

“Рақамли иқтисодиёт” тушунчаси кўлами жаҳон иқтисодиёти кўламида, хусусан 

ривожланган давлатларда йиллик ўсиш суръатлари катта сонларда ифодаланадиган 

нисбатан янги ва ўта муҳим ҳодисаларни ифодалайди [14]. 

Бу жараён кун сайин ортиб бораётган қурилмаларга (“Интернет буюмлар”) 

рақамли бошқаришни жорий этиш, янги шахсий қурилмалар (мобил телефонлар, 

смартфонлар, планшетлар, нетбуклар, ноутбуклар, 3D босмалаш қурилмалари) ва янги 

рақамли моделларни (булутли ишлов бериш, рақамли платформалар, рақамли 

хизматлар) яратиш, “катта маълумотлар” (big data) технологиясидан фойдаланган 

ҳолда маълумотлар массивларидан фойдаланишнинг интенсив ўсиб бориши, 

маълумотларни таҳлил қилиш ва қарор қабул қилиш алгоритмларининг янги усуллари, 

автоматлаштириш ва роботлаштиришнинг янги технологиялари билан бирга 

ривожланиб боради [9]. 

Бу технологиялар рақамли соҳада янги имкониятлар яратади: тадбиркор ёки 

компания фаолият соҳасида ўз хоҳишига кўра рақамли тизимдан фойдаланиши мумкин 

[13]. Бу жараён самарали маълумотлаштириш (катта ҳажмдаги маълумотларни сақлаш 

технологияларини жорий этиш), рақамлаштириш (қиймат занжирининг барча 

ахборотли қисмларини рақамли форматга ўтказиш), виртуаллаштириш (жараёнларни 

физик жиҳатдан ўзгариши), шунингдек генеративликни (дастурлаш ва қайта 

шакллантириш йўли билан маълумот ҳамда технологиялардан дастлабки мақсаддан 

фарқли равишда янгича фойдаланиш) ўз ичига олиши мумкин [12]. Ҳар қандай 

технологиянинг таъсир даражасини унинг қанчалик тарқалганлиги ва жорий 

этилганлик натижасида кўриш мумкин [11]. Юқори даражада тарқалиш суръатлари ва 

шу пайтгача эришиб бўлмаган имкониятларни тақдим этиш самарасини ўсиб бориши 

билан рақамли технологияларнинг иқтисодий ривожланишга таъсири ҳам ортиб 

бормоқда. 

Материал ва метод 

Рақамли иқтисодиётнинг ривожланиб бориши нафақат ташқи ва ички бизнес 

муҳитга, балки сиёсий ҳукумат функцияларига ҳам таъсир кўрсатади. Интернет ҳар 

қандай компанияга ўз маҳсулотини бутун дунё бўйлаб, шу жумладан кичик капитал 

қўйилмалар билан сотишга ёрдам беради; харажатларни қисқартиради; фаолиятнинг 

маҳсулдорлиги ва самарадорлигини сезиларли даражада оширади [5, 61-64 -б.]. Рақамли 

иқтисодиёт ҳозирги кунда ўсишнинг асосий манбаи ҳисобланади. Рақобат, инвестиция 

ва инновацияларни рағбатлантиради, бу эса хизмат кўрсатиш сифатини яхшиланиши, 

истеъмолчилар учун кенг танлов ва янги иш ўринларини яратиш имконини беради [15]. 

Рақамли иқтисодиёт инсонлар, корхоналар, қурилмалар, маълумотлар ва 

жараёнлар ўртасидаги кўплаб тармоқли ўзаро ҳамкорликдан келиб чиқадиган 

иқтисодий фаолият шакли бўлиб, унинг асосини Интернет, мобил технологиялар ва 

буюмлар интернети асосида шаклланиб бораётган инсонлар, ташкилотлар ва 

машиналарнинг ўзаро боғлиқлигини ортиб бориши, яъни гипербоғланганлик ташкил 

этади [16]. 

Шунингдек, таниқли иқтисодчи Кейт Маскус рақамли иқтисодиётни билим 

иқтисодиёти сифатида қабул қилиш позициясини қўллаб-қувватлайди: “Биз глобал 

билимлар иқтисодиётида яшаяпмиз, унда билим ва илмий кашфиётларни маҳсулотга 

айлантира оладиганларнигина келажаги бўлади. Инновациялар, мослашиш ва янги 

технологиялардан фойдаланиш ҳам миллий, ҳам жаҳон иқтисодиёти учун ўсишнинг 

асосий омиллари ҳисобланади” [6]. Рақамли технологияларнинг таъсирини мавжуд 

иқтисодий жараёнлар, тизимлар ва тармоқларнинг ташкилий тузилмасига таъсир 

кўрсатиши, жорий истеъмол модели, бизнеснинг ўзароҳамкорлиги ва бизнес 

моделларининг ўзгаришида кўриш мумкин. Рақамли иқтисодиёт ривожланаётган 

мамлакатлар учун муҳим салоҳиятга эга бўлиб, унинг самарасидан фойдаланиш 

иқтисодий ўсиш, капитал ва меҳнат унумдорлигини ошириш, транзаксия 

харажатларини камайтириш ва глобал бозорларга киришни кенгайтиришга шароит 

яратади [3]. 

Юқорида кўрсатилган фикрлардан кўриш мумкинки, рақамли иқтисодиётнинг 

ҳозирги кундаги жадал ривожланишига қарамай уни таърифлаш, таснифлаш ва ўлчаш 

жараёнлари билан боғлиқ бир қатор муаммолар мавжуд. Бу тадқиқотлардан рақамли 

иқтисодиётнинг таърифлари жуда хилма-хил ва баъзан қисман ҳам бир-бирига мос 

келмайди деб хулоса қилиш мумкин. Анъанавий ва рақамли иқтисодиёт ўртасидаги 

аниқ фарқларни кўрсатиб бера олмайдиган таърифларни мавжудлиги ўз-ўзидан 

рақамли иқтисодиётни таққослаш ва таҳлил қилишда, ривожланишини баҳолаш 

жараёнларида мураккабликларга олиб келади [7]. Жумладан, агарда рақамли 

иқтисодиёт фақат компанияларда фойдаланилаётган технологияларга асосланган 

ҳолда таърифланиши умумдавлат иқтисодиётининг катта қисмини қамраб оладиган 

рақамли технологияларни эътиборга олмаслиги мумкин [17]. Табиийки, рақамли 

иқтисодиёт ёки рақамли секторнинг умумэътироф этилган таърифининг мавжуд 

эмаслиги, шунингдек, интернет-платформалар ва улар билан боғлиқ хизматлар учун 

иқтисодий тармоқлар ва маҳсулотлар таснифининг ишлаб чиқилмаганлиги рақамли 

иқтисодиётни тўлақонли баҳолашга тўсқинлик қилади [8]. Рақамли технологиялар 

туфайли амалга оширилаётган иқтисодий фаолият турлари сонининг ортиб 

бораётганлиги ва бунинг натижасида уларнинг иқтисодий аҳамияти ортиб 

бораётганини эътиборга олган ҳолда, рақамли иқтисодиётни ўлчаш асосий масала 

ҳисобланади [1]. 

Тадқиқотда қўйилган масалаларни ечиш учун илмий билишнинг диалектик 

усули, шунингдек, умумий илмий ва мах1сус тадқиқот усуллари: комплекс таҳлил ва 

синтез, тизимли ёндашув, шунингдек, жадвал ва график воситалар ёрдамида таққослаш 

усулларидан фойдаланилди. Тадқиқот гипотезаси рақамлаштириш даражасини 

баҳолаш индекслари ва иқтисодиётнинг инновацион ривожланиш кўрсаткичлари 

ўртасидаги ўзаро алоқадорлиги ҳамда ўзаро боғлиқлигини таҳлил қилишдан иборат. 

Натижа 

Мавжуд халқаро индекслар ва рейтинглар кўрсаткичлари, улардан микро 

индекслар, субиндекс ва композит индексларни шакллантириш методологияси, 

афзаллик ва камчиликлари, умумийлиги ва фарқларини таҳлил қилиш истиқболда 

мамлакатларнинг рақамли иқтисодиётга тайёрлик даражаси ва рақамли глобаллашув 

даражасини акс эттирувчи янги муаллифлик индексларини шакллантиришда 

фойдаланиш имконини беради. 

Ҳозирги вақтда халқаро амалиётда рақамли сегментни баҳолаш учун 

иқтисодиётни рақамлаштириш бўйича дунёнинг энг ривожланган давлатлари 

рейтингини тузишда бир нечта асосий индекслардан фойдаланиш усуллари ишлаб 

чиқилган (1-жадвал). 

1-жадвал. Дунё мамлакатлари иқтисодиётини рақамлаштириш даражасини 
баҳолаш индекслари ва уларни қўллаш соҳаси 

Кўрсаткич 
Ишлаб 
чиқил-

ган йили 

Яратувчи 
(ишлаб 

чиқувчи) 
Давлат 

Кўрсаткич-
лар сони 
(асосий 

гуруҳ/қуйи 
гуруҳ) 

Жорий этилган 
методологияси ва 

қўллаш соҳаси 

ICT Development Index 
— IDI (АКТни 

ривожлантириш 
индекси) 

2007 

Халқаро 
электр 
алоқа 

иттифоқи 

Швецария 3/14 

Мамлакатларни 
АКТни 

ривожлантирилиши 
нуқтаи назаридан 
параметрларини 
таҳлил қилиш ва 

таққослаш 

Digital Economy and 
Society Index — DESI 

(рақамли иқтисодиёт 
ва жамият индекси) 

2015 
Европа 

комиссияси 
Бельгия 5/30 

Рақамли 
рақобатбардошлик 
шароитида Европа 
Иттифоқига аъзо 
давлатларнинг 

рақамли 
кўрсаткичлари 
тенденциялари 

таҳлили ва таққослаш 

World Digital 
Competiveness Index 
— WDCI (Жаҳон 

рақамли 
рақобатбардошлик 

индекси) 

2017 

Бошқарув-
ни 

ривожлан-
тириш 

институти  

Швецария 9/50 

Рақамли таркиб дунё 
мамлакатлари 

рейтингини тузиш 
билан иқтисодий 
рақобатбардошлик 
даражасини тадқиқ 

этиш 

Digital Evolution Index 
— DEI (Рақамли 

эволюция индекси) 
2015 

Mastercard 
ва Тафтса 
Универси-

тети 
қошидаги 
Флетчера 
номидаги 
ҳуқуқ ва 

дипломатия 
мактаби 

АҚШ 5/170 

Иқтисодиётни 
рақамлаштириш 

шароитида 
мамлакатларнинг 

эволюцион 
ривожланишини 

баҳолаш 

e-Intensuty 
(Иқтисодиётни 
ривожлантириш 
Boston Consulting 
Group индекси) 

2015 
Boston 

Consulting 
Group 

Бостон 3/28 

Рақамли 
ечимларнинг жамият 
ва бизнесга таъсир 

даражасини аниқлаш 

Networked Readness 
Index - NRI (Тармоқ 

тайёргарлиги 
индекси) 

2002 INSEAD Франция 4/20 
АКТни инсонга 
йўналтирилган 

ёндашув 

 The UN Global E-
Government 

Development Index - 
EGDI (Электрон 

ҳукуматни 
ривожланиш 
индекси) 

2000 

Иқтисодий 
ва ижтимо-
ий ривож-
ланиш 
департа-
менти 

БМТ 3/13 

Мамлакатларда 
электрон ҳукумат 

ривожлантирилишин
и баҳолаш 

E-Participation Index - 
EPART (Электрон 
иштирок индекси) 

2000 

Иқтисодий 
ва ижтимо-
ий ривож-
лантириш 
департа-
менти 

БМТ 

Электрон 
ҳукумат 
сўровига 
қўшимча 
индекс 

 

Ҳукумат ва фуқаролар 
иштирокидаги 

жараёнларда АКТ 
иштироки. Онлайн-
хизматлар қанчалик 
фойдали эканлиги ва 

фуқароларга 
қанчалик тез-тез 
тақдим этилишини 

баҳолайди 

(Global Connectivity 
Index — GCI (Глобал 
уланиш Индекси) 

 

2014 
Huawei 

компанияси 
Хитой 40 

Дунёнинг йирик 
давлатлари рақамли 

технологиялар 
соҳасидаги тараққиёт 

даражасининг 
динамикасини таҳлил 

қилиш 

The Global Innovation 
Index — GII (Глобал 
инновация индекси) 

2007 
INSEAD, 

WIPO 
Франция, 
АҚШ 

80 

Мамлакатларнинг 
инновацион 

муваффақиятлари 
индикатори 

Digital Readiness Index 
- DRI (Рақамли 
тайёргарлик 
Индекси) 

2018 Cisco АҚШ 7/25 

Мамлакатларнинг 
рақамли 

тайёргарлигини 
баҳолаш 

Enabling Digitalization 
Index - EDI 

(Рақамлаштириш 
учун имкониятларни 
яратиш индекси) 

м/й 
Euler 

Hermes 
Франция 5 

Бизнесни тартибга 
солувчи муҳит, 

билимлар экотизими, 
уланиш сифати, 
инфратузилма ва 

бозор ҳажми таҳлил 
қилинади 

Давлат бошқаруви 
органлари, хўжалик 
бирлашмалари ва 
маҳаллий ижро 
этувчи ҳокимият 
органлари ҳамда 

ҳудудларни рақамли 
трансформация 

ҳолатини рейтинг 
баҳолаш 

2021  Ўзбекистон 4/26 

 Ўзбекистонда 
очиқлик ва электрон 
иштирок, электрон 
хизматлар, ахборот 
хавфсизлиги, ахборот 

тизимлари ва 
ташкилий қисмини 
таҳлил қилади 

Манба: Муаллиф томонидан тузилган  

1-жадвалда келтирилган халқаро рейтингларда кўриб чиқилган рақамли 

иқтисодиётни ривожлантириш кўрсаткичларининг алоҳида гуруҳлари таҳлили шуни 

кўрсатадики, мамлакатнинг телекоммуникация инфратузилмасини 

ривожлантирилганлиги юқоридаги барча индексларда эътиборга олинади. 

Институционал база ва инновацион муҳит даражасини (рақамлаштириш жараёнларини 

рағбатлантирадиган сиёсий ва ишбилармонлик муҳити) баҳолаш фақат WDCI, DEI, NRI 

ва GCI индексларида амалга оширилади. Нархлари бўйича ахборот-коммуникация 

хизматларидан фойдаланиш имконияти фақат учта DESI, e-Intensity ва NRI индексига 

киритилган. Аҳолининг билим даражаси ва АКТдан фойдаланиш бўйича амалий 

кўникмаларни ривожлантириш ҳам учта - WDCI, IDI, EDGI индексларида эътиборга 

олинади. Аҳоли томонидан интернетдан фойдаланиш ва бизнесда рақамли 

технологиялардан фойдаланиш йўналишлари WDCI, DEI, DESI, e-Intensity ва NRI 

томонидан баҳоланади. Давлат электрон хизматларининг ривожланиши IDIдан 

ташқари деярли барча индексларда таҳлил қилинади. АКТ соҳасининг ривожланиши 

фақат GCIда тақдим этилган. АКТнинг иқтисодиёт ва жамиятга таъсири фақат NRI 

томонидан таҳлил қилинади, етакчи рақамли технологиялар ривожланиши 

натижасидаги оқибатлари ҳам GCI томонидан таҳлил қилинади. Аммо, таъкидлаш 

жоизки АКТ бўйича умумий харажатлардаги хорижий инвестицияларнинг улуши, АКТ-

тармоғидаги халқаро шартномалар улуши, АКТ секторидаги хорижий ташкилотларнинг 

улуши каби халқаро ҳамкорлик кўрсаткичлари хеч бир рейтингда ҳисобга олинмаган. 

WDCR, DEI, NRI ва GCI индекслари кўп даражада меъёрий-ҳуқуқий ва илмий-

тадқиқот базасининг ривожланганлиги, бизнесда АКТдан фойдаланиш ва ахборот 

хавфсизлигини акс эттирувчи институционал, иқтисодий ва технологик 

кўрсаткичларни бирлаштиради. DESI, e-Intensity, IDI, EGDI ва EPART индекслари кўпроқ 

ахборотлашган жамиятнинг ривожланиш даражасини баҳолашга мўлжалланган 

ижтимоий йўналишга эга бўлиб, ижтимоий-иқтисодий интеграцияни акс эттиради, бу 

индекслар бизнес ва саноатни рақамлаштириш, электрон савдони ривожланганлигини 

ҳисобга олмайди. 

Ўзбекистон Республикаси 2021 йил 15 июнда вазирлар маҳкамасининг 373-сонли 

“Рақамли иқтисодиёт ва электрон ҳукуматнинг ривожланиш ҳолатини рейтинг баҳолаш 

тизимини янада такомиллаштириш чора-тадбирлари тўғрисида” қарорига асосан 

“Давлат бошқаруви органлари, хўжалик бирлашмалари ва маҳаллий ижро этувчи 

ҳокимият органлари ҳамда ҳудудларни рақамли трансформация ҳолатини рейтинг 

баҳолаш тартиби тўғрисида”ги Низоми қабул қилинди. Бу низомга асосан рейтинг 

баҳолашга оид 23 элементдан ташкил топган асосий индикатор кўрсатиб берилган.  

Ахборот-коммуникация технологияларини жорий этиш ва ривожлантириш 

самарадорлиги даражаси аниқланган индикаторларнинг миқдорига қараб, 0 баллдан 

100 баллгача рейтингда баҳоланиб, индикаторларни рейтинг баҳолаш натижаларига 

мувофиқ ахборот-коммуникация технологияларини жорий этиш ва ривожлантириш 

самарадорлиги даражаси рейтинг бали бўйича: 

71 баллдан 100 баллгача бўлган ташкилот — «яшил»; 

55 баллдан 71 баллгача бўлган ташкилот — «сариқ»; 

55 баллдан паст бўлган ташкилот — «қизил» деб топилади. 

Ҳудудларнинг рақамли ривожланиш даражасини рейтинг баҳолаш 

кўрсаткичлари Қорақалпоғистон Республикаси, вилоятлар, Тошкент шаҳри, туманлар 

ва шаҳарлар бўйича алоҳида ҳисоблаб чиқилиб, 4 гуруҳдаги 26 баҳолаш кўрстакчилари 

белгиланган. 

Мамлакатларда рақамли иқтисодиёт ривожлантирилишини баҳоловчи халқаро 

индексларнинг камчиликлари қаторига ҳар бир давлатнинг ўзига хос хусусиятларини 

эътиборга олинмаслиги, мамлакат кўрсаткичларини халқаро индексларнинг ҳисоблаш 

талабларига мослаштириш амалга оширилишини киритиш мумкин. Мавжуд усуллар, 

бизнинг фикримизча, мамлакатда рақамли иқтисодиётнинг ривожланиш даражасини 

ҳар томонлама баҳолашга имкон бермайди. Кўриб чиқилган усуллар умумий ҳолда 

асосан рақамли ривожланишнинг техник жиҳатларини баҳолаб, рақамли 

иқтисодиётнинг технологик жиҳатдан ривожланиши, АКТ инфратузилмаси ва 

аҳолининг тайёргарлиги даражасини аниқлайди. Аммо рақамли иқтисодиёт 

жамиятнинг ижтимоий-иқтисодий институтларини микро ва макро даражада 

трансформацияси жараёни билан боғлиқ бўлган мураккаб ҳодиса ҳисобланади. Хулоса 

қилиб айтганда, рақамли иқтисодиётни турли даражаларда кенг кўламли таҳлил қилиш 

имконини берувчи кўплаб кўрсаткичлар асосида баҳолаш зарур. 

1-жадвални таҳлил қилиш натижасида келтирилган индексли кўрсаткичларнинг 

таркибий қисмларининг тузилиши ва асосий гуруҳлари ҳамда кичик гуруҳлари сони, 

шунингдек рақамли параметрларнинг қийматларини ҳисоблаш методологияси бўйича 

бир қатор ўзига хос хусусиятларга эга эканлиги тўғрисида хулоса қилиш мумкин. Шу 

билан бирга, барча индекслар рақамли иқтисодиётни ривожлантириш билан боғлиқ 

жиҳатларни акс эттиради. Бундан ташқари, уларнинг барчаси қандайдир тарзда 

ахборот-телекоммуникация технологияларининг ривожланишини ҳисобга олади. Яъни, 

бир томондан, бу индекслар ўртасида ўзаро боғлиқлик мавжуд бўлса, бошқа томондан, 

уларда “рақамлаштириш” тушунчасини талқин қилишда турли ёндашувлар мавжуд. 

Кўриб чиқилаётган индексларнинг фойдаланиш методологияси ва амалиёти 

билан боғлиқ муаммоли ва ноаниқ жиҳатларини ажратиб кўрсатамиз ва тўлдирамиз. 

Биринчидан, иқтисодиётнинг рақамли трансформацияси соҳасида Америка ва Европа 

ташкилотлари вакиллари томонидан таклиф этилган ҳамда ҳисоблаб чиқилган 

кўрсаткичлар кўп ҳолларда реал ҳолатни кенг масштабда кўриб чиқади ва ҳар бир 

алоҳида олинган давлатнинг ўзига хос хусусиятларини эътиборга олмайди.  

Иккинчидан, бир ҳодисанинг бошқасидан кечикиш вақтини тавсифловчи вақт 

оралиғи мавжудлигини таъкидлаш лозим. Кўриб чиқилаётган индексларга келсак, 

таъкидлаш мумкинки, ахборот-статистик манбалар томонидан тўпланадиган, таҳлил 

қилинадиган ва нашр этиладиган маълумотларнинг долзарблиги аслида динамик 

равишда аниқ бир вақт оралиғида (бир йилдан икки йилгача ва ундан кўпроқ) ўзгариб 

туради. Натижада, биринчи навбатда, маълумотларнинг кечикиши ва АКТ соҳасининг 

юқори суръатда ўзгариб бораётганлиги туфайли тақдим этилаётган индикаторларнинг 

амалий аҳамиятида долзарблилик хусусияти камайиб боради. 

Учинчидан, эндоген омиллар таъсири остида шаклланиб афзал кўриладиган 

кўрсаткичлар тўпламини танлаш муаммоси ечилмаган бўлиб, бундай кўрсаткичларни 

таҳлил қилиш очиқ манбаларда кенг тарқалган экзоген ўзгарувчилардан фарқли 

равишда, ҳисоблаш тизимини ортиқча маълумотлар билан юкламаган ҳолда 

рақамлаштириш даражасини тўлиқлик, етарлилик ва ишончлилик тамойилларига риоя 

этган ҳолда баҳолаш имконини беради. 

Муҳокама 

Бошланғич статистик маълумотларга кириб бўлмаслиги ёки тақдим этилаётган 

маълумотларни рейтинг ташкилотчиларининг мақсадларига мос келмаслиги билан 

боғлиқ саволларни пайдо бўлиши натижасида рақамлаштиришнинг халқаро 

рейтингларида айрим мамлакатларнинг иштирок этмаслиги яна бир муаммо 

ҳисобланади. Бизнинг фикримизча, бу омиллар бутун жаҳон иқтисодиёти миқёсида 

рақамлаштириш даражасини тўлақонли баҳолаш натижаларига ўз таъсирини 

кўрсатади. 

Инновацион ва рақамли иқтисодиётнинг терминологик боғлиқлиги дунё 

олимлари томонидан илгари олиб борган назарий ва услубий тадқиқотлар 

натижаларида келтирилган хулосаларга таяниб юқоридаги тушунчалар ўртасида 

маълум бир боғлиқлик, шунингдек, уларнинг когнитив мувофиқлиги ва ўзаро 

тўлдирувчан хусусиятга эгалиги тўғрисида хулоса қилиш мумкин.  

Шу йўналишда, бизнинг фикримизча, бу соҳаларда индексли баҳолаш усулини 

қўллашнинг назарий-услубий ва амалий асосларини таққослаш муҳимдир. Aйни пайтда 

мамлакатнинг инновацион ривожланиш даражаси 2007 йилдан бошлаб Франциянинг 

INSEAD Халқаро бизнес-мактаби, Корнел университети ва Бутунжаҳон интеллектуал 

мулк ташкилоти (World Intellectual Property Organization, WIPO) қўшма лойиҳаси 

доирасида ишлаб чиқилган Глобал инновация индекси (Global Innovation Index 

GII) ёрдамида баҳолашга асосланади. Мамлакатларнинг иқтисодий ривожланиш 

даражасини ҳам тавсифловчи 82 турдаги ўзгарувчидан ташкил топган бу кўрсаткичдан 

фойдаланган ҳолда тадқиқот ўтказиш мумкин бўлиб, унда дунё мамлакатлари рейтинги 

глобал инновацион ривожланиш даражаси нуқтаи назаридан шакллантирилади. 

Индексни ҳисоблаш методологияси икки гуруҳга бирлаштирилган етти блокдан 

ташкил топган кўрсаткичларга асосланади (1-расм). 

Шундай қилиб, якуний индекс - аниқ бир мамлакатда инновацияларни 

ривожлантиришга қаратилган саъй-ҳаракатлар самарадорлигини объектив баҳолаш 

имконини берадиган харажат ва самара муносабатларини ифода этади. 

Индексни шакллантириш методологияси ва у бўйича маълумотлар 

манбаларининг батафсил тавсифи навбатдаги таққослама тадқиқот натижалари 

бўйича ҳар йиллик ҳисоботда келтирилади. Тадқиқот билан қамраб олинган ҳар бир 

иқтисодиёт учун ҳисоботда мамлакат ва миллий иқтисодиётнинг рейтингдаги 

умумий тутган ўрни ва индексни ҳисоблаш учун фойдаланилган таҳлиллар асосида 

аниқланган энг муҳим инновацион устунлик ва камчилик томонларининг батафсил 

натижалари келтирилади. 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

1-расм. Глобал инновациялар индексини ҳисоблашда икки гуруҳ 
кўрсаткичларини баҳолаш 

Инновациялар глобал индекси 

Инновациялар учун мавжуд 
ресурслар ва шарт-шароитлар 

(Innovation Input) 

Институтлар 

Инновацияларни жорий этишда 
эришилган амалий натижалар 

(Innovation Output) 

Инсон капитали ва 
тадқиқот 

Инфратузилма  

Ички бозорни 
ривожлантириш 

Бизнесни 
ривожлантириш 

Ижодий фаолият 
натижалари 

Технологиялар ва 
билимлар 

иқтисодиётини 
ривожлантириш 

Манба: муаллиф томонидан ишлаб чиқилган. 
Юқорида қайд этилганларга асосланиб, 1-жадвалда келтирилган 

рақамлаштириш ва илғор технологияларни тавсифловчи кўрсаткичлар асосий 

таркибий қисмлари 1-расмда кўрсатилган глобал инновациялар индексида ҳам 

бевосита ҳисобга олинган деб хулоса қилиш мумкин. Бу эса рақамлаштириш 

даражасини баҳолаш параметрлари ва инновацион ривожланиш ўлчовлари 

ўртасида ўзаро боғлиқлик борлигини яна бир бор тасдиқлайди. 

2-жадвал. 
Глобал инновациялар индекси бўйича мамлакатларнинг рейтинг 

ўринлари 

Давлатлар 
Йиллар бўйича эгаллаган 

ўрни 
Индекс 

(2022 й.) 
2020 2021 2022 

Швецария 1 1 1 64,6 
АҚШ 3 3 2 61,83 

Швеция 2 2 3 61,66 
Корея 

Республикаси 
10 5 6 57,8 

Туркия 51 41 37 38,1 
Россия 

Федерацияси 
47 45 47 34,3 

Украина 45 49 57 31,0 
Беларус 64 62 77 27,5 

Ўзбекистон 93 86 82 25,3 
Қозоғистон 77 79 83 24,7 
Озарбайжон 82 80 93 21,5 
Қирғизистон 94 98 94 21,1 
Тожикистон 109 103 104 1,8 

Манба: [2] маълумотлари асосида асосида муаллиф томонидан ишлаб чиқилди 
Глобал инновациялар индекси (I) бўйича мамлакатларнинг рейтинг ўринларида, 

2022 йил ҳолатига кўра, 132 давлат ичида Швейцария етакчи давлат ҳисобланади 
(I=64,6). Рейтингда АҚШ (I=61,83), Швеция (I=61,66) давлатлари етакчи “учлик”га 
киритилган. Ўзбекистон глобал инновацион ривожланиш индексида 82-ўринни эгаллаб 
(I=25,3), бу 2021 йилга нисбатан тўрт поғона ўсишга эришилганлигини кўрсатади (2-
жадвал). 

Глобал Инновациялар Индекси жаҳон иқтисодиётини инновацион салоҳиятига 
мос ҳолда таснифлайди. Инновациялар киритиш ва натижалари бўйича гуруҳланган 80 
га яқин кўрсаткичлардан ташкил топган GII инновацияларнинг кўп ўлчовли 
жиҳатларини қамраб олади. 

Қуйидаги жадвалда Ўзбекистоннинг сўнгги уч йилдаги рейтинг кўрсаткичлари 
келтирилган бўлиб, GII модели тузилмасидаги маълумотларнинг мавжудлиги ва ундаги 
ўзгаришлар GII рейтингини йиллик таққослашга таъсир этишини қайд этиш зарур. 
Ўзбекистоннинг GII 2022 ҳисоботдаги рейтинг ишончли интервал оралиғи 68-91 
оралиқдаги рангни ташкил этади (3-жадвал). 

3-жадвал. 2020-2022 йилларда Ўзбекистоннинг глобал инновация 
индексида тутган ўрни динамикаси 

Йиллар Глобал 
инновацион 
индекс (GII) 

Инновация 
ресурслари 

Инновация 
амалий натижалари 

(Innovation 
inputs) 

(Innovation 
outputs) 

2020 93 81 118 
2021 86 75 100 
2022 82 68 91 

Манба: [2] маълумотлари асосида асосида муаллиф томонидан ишлаб чиқилди 
Таъкидлаш жоизки, глобал инновациялар индексининг 1-расмдаги таркибий 

қисмлари бўйича қуйидаги ҳолат кузатилади: Ўзбекистоннинг мавжуд ресурслар 

бўйича 2022 йилдаги эришган мавқеи бу борада 2020-2021 йилларда эришилган 

натижаларга нисбатан юқори. Бу шуни кўрсатадики, инновацион фаолиятни амалга 

ошириш учун ресурслар ва шароитлар захираси инновацияларни амалга оширишнинг 

амалий воситаларига нисбатан юқори. 3-жадвалдан кўриш мумкинки, 2022-йилда 

Ўзбекистон инновацияларга инвестициялар киритиш бўйича уларнинг амалий 

натижаларига нисбатан юқори кўрсаткичларни намойиш этган: жорий йилда 

Ўзбекистон инновацияларга қўшган ҳиссаси бўйича глобал ҳамжамиятдаги 132 давлат 

орасида 68-ўринни эгаллаб, 2021 ва 2020 йиллардагига нисбатан ижобий динамикага, 

инновацион маҳсулотлар бўйича 91-ўринни эгаллаган ҳамда бу позиция 2021 ва 2020 

йилларга нисбатан сезиларли даражада самарага эришганлигини кўрсатади. 

Юқоридагиларга қўшимча равишда, 2020–2022 йиллар учун инновациялар 

индекси элементлари бўйича Ўзбекистоннинг кучли ва заиф томонларини таҳлил 

қиламиз (2-расм). 

2-расмда келтирилган маълумотларга асосланиб, шуни таъкидлаш мумкинки, 

2022 йилдаги глобал инновациялар индексининг Институтлар элементи 

Ўзбекистоннинг энг кучли томони бўлиб, 2021 йилдаги 72-ўриндан 2022 йилда 63-

ўринга кўтарилган. Бу албатта, Ўзбекистонда инновацион фаолият самарадорлигига 

ижобий таъсир кўрсатади ва биринчи навбатда иқтисодиётнинг инновацион 

ривожланиш жараёнларини тартибга солиш сифатининг ортиб бораётганлиги ва қонун 

устуворлигининг кучайиб бораётганлиги билан боғлиқ. Аммо энг йирик ўсишга 

бизнеснинг ривожланганлик даражасида эришилган деб таъкидлаш мумкин, чунки 

айнан шу элементда 2021 йилга (123-ўрин) нисбатан катта ўзгариш бўлиб, қисқа 

муддатда 49 фарқ билан 74-ўринга кўтарилган. 

 

2-расм. 2020–2022 йиллар учун инновациялар индекси элементлари бўйича 
Ўзбекистоннинг позицияси 

Манба: [2] маълумотлари асосида муаллиф томонидан ишлаб чиқилди 
Аксинча, энг хавотирли ҳолат инновациялар индексининг мавжуд ресурслар 

кўрсаткичлари гуруҳига кирувчи бозорнинг ривожланганлик даражаси (60-ўрин) 

кўрсаткичи 2021 йилга (24-ўрин) нисбатан 36 ўринга салбий кўрсаткич (60-ўрин) билан 

тушиб кетган ва Ўзбекистоннинг бу индексдаги позицияси сезиларли даражада 

ёмонлашган. 

Умумлашган ҳолда эса Глобал Инновациялар Индекси рейтингида 2021 йилдаги 

86-ўриндан 2022 йилда 82-ўринга кўтарилган ижобий муносабатни кўриш мумкин.  

Шундай қилиб, Ўзбекистоннинг рақамли ва инновацион ривожланиш 

индекслари бўйича тутган позицияларини рейтинг баҳолашнинг жорий 

натижалари бўйича олиб борилган танлама таҳлил ҳам рақамлаштириш ва 

инновациялар ўртасида ўзаро муносабат ҳамда ўзаро боғлиқлик мавжудлиги 

тўғрисидаги фаразни тасдиқлайди. 

Юқорида келтирилган фикрларни умумлаштирган ҳолда, индекс усули асосида 

иқтисодиётни рақамлаштириш даражаси ва инновациялар даражасини баҳолаш 

методологияси ва амалиёти, фикримизча, янада долзарблаштириш, бирлаштириш ва 

ривожлантириш заруриятини талаб этади. Хусусан, иқтисодиётни рақамлаштиришни 

баҳолашнинг индексли усуллари нафақат телекоммуникациялар соҳасида 

инфратузилмани ривожлантиришга энг сўнгги ютуқларни жорий этиш амалиёти, балки 

инновацион ривожланиш даражасини белгиловчи асосий омиллар - мамлакатнинг 

сунъий интеллект технологиялари, буюмлар интернети, блокчейн ва бошқа AКТни 

ривожлантиришга қўшган ҳиссаси ҳам эътиборга олиниши зарур. 

Хулоса 

Инновацияларсиз рақамлаштиришни тўлиқ амалга ошириб бўлмагани каби 

рақамалаштиришсиз ҳам замонавий иқтисодиётни инновацион ривожлантиришни 

амалга ошириб бўлмайди. Бу эса иқтисодий тизимларнинг рақамли ва инновацион 

ривожланиш даражасини баҳолашнинг услубий жиҳатларини комплекс тадқиқ 

этиш мақсадга мувофиқлигини белгилаб беради. 

Рақамлаштириш даражасини баҳолашнинг халқаро амалиёти асосан индекс 

усулидан фойдаланишга асосланади. Бу мақсадлар учун кенг қўлланиладиган 

индекслар методологиясини таҳлил қилиш уларнинг умумлашган хусусиятга эга 

эканлиги билан бир вақтда рақамлаштириш моҳиятини аниқлашга 

ёндашувларнинг фарқланиши туфайли бу усуллар ўртасида аниқ фарқлар 

мавжудлиги тўғрисида хулоса чиқаришга имкон беради. Жумладан, рақамли 

индексларни қўллашда миллий ўзига хосликларни ҳисобга олмаслик, вақт омили, 

эндоген кўрсаткичлар тўпламининг турли қийматга эгалиги кабиларни ҳисобга 

олиш билан боғлиқ баъзи услубий ва амалий муаммолар мавжуд.  

Рақамли иқтисодиёт ривожланишини баҳолашнинг халқаро усуллари ҳам 

камчиликлардан ҳоли эмас, улар асосан АКТ инфратузилмаси ва аҳолининг интернет 

тармоғига жалб этилганлик даражасини баҳолашни қамраб олади. Шу муносабат билан 

Ўзбекистон Республикасида рақамлаштириш жараёнининг муаммоли соҳаларини 

аниқлаш, мавжуд муаммоларни бартараф этиш ва шу билан турли глобал рақамли 

рейтинглардаги ўрнини яхшилаш имконини берувчи рақамли иқтисодиётни 

ривожланиш индексини ишлаб чиқиш зарурати мавжуд. 

Глобал инновация индекснинг тузилмаси ва таркибий қисмларини таҳлил қилиш 

орқали глобал инновациялар индексида рақамлаштиришнинг асосий параметрлари 

эътиборга олинганлиги тўғрисидаги хулосага олиб келди. Рақамлаштириш ва 

инновацион ривожланиш даражаси бўйича дунё давлатлари рейтингларининг жорий 

натижаларини танлаб олиш асосида таҳлил қилиш рақамлаштириш ва инновацион 

ривожланиш ўртасидаги ўзаро алоқа ва боғлиқлик мавжудлигини кўрсатди. Кейинги 

тадқиқотларнинг йўналиши рақамлаштириш индекси ва инновациялар индексига 

киритиш учун тавсия этилган кўрсаткичларни батафсил ўрганиш, шунингдек, 

ташкилий баҳолаш тартиб-қоидаларини такомиллаштириш йўналишида тадқиқотлар 

олиб бориш долзарблилик касб этади. 

